
MAKTABGACHA TA’LIM 
TASHKILOTLARIDA 5-6 
YOSHDAGI BOLALARNI 
KASBGA YO‘NALTIRISH 

BO‘YICHA METODIK XIZMATNI 
TAKOMILLASHTIRISH

Rizayeva Munisxon Maxkamovna
Maktabgacha ta’lim tashkilotlari direktor va mutaxassislarini

qayta tayyorlash va ularning malakasini oshirish instituti
“maktabgacha va musiqiy ta’lim” kafedrasi dotsent v.b.(PhD)

ORCID: 0009-0008-3093-971X
Annotatsiya: Mazkur maqolada maktabgacha yoshdagi bolalarni kasbga yo‘naltirish, ularning kasbiy dunyoga nisbatan 
hissiy munosabatini rivojlantirish va takomillashtirish masalalari yoritilgan. Shuningdek, bolalarning qiziqishlarini inobatga 
olgan holda turli kasblarga oid faoliyatlar, suhbatlar va o‘yinlarni tashkil etish hamda o‘yinga asoslangan ta’lim muhitini 
yaratishning amaliy mexanizmlari asoslab berilgan.

Kalit so‘zlar: ijtimoiy rivojlanish, kasbga yo‘naltirish, qobiliyat, mehnat, kasb-hunar, hissiy munosabat, shakllanish, intel­
lektual rivojlanish, hamkorlik, o‘yinga asoslangan ta’lim, metodik ta’minot, ta’lim muhiti.
Abstract: This article examines the practical mechanisms of career guidance for preschool children, focusing on devel­
oping and improving their emotional attitudes toward the world of professions. It also substantiates approaches to orga­
nizing profession-oriented activities, conversations, and games based on children’s interests, as well as creating a play-
based educational environment.

Key words: social development, career guidance, ability, labor, profession, emotional attitude, formation, intellectual 
development, cooperation, play-based education, methodological support, educational environment.
Аннотация: В данной статье обоснованы практические механизмы профессиональной ориентации детей 
дошкольного возраста, развития и совершенствования их эмоционального отношения к миру профессий, органи­
зации различных видов деятельности, бесед и игр с учётом интересов детей, а также создания игровой образо­
вательной среды.

Ключевые слова: социальное развитие, профессиональная ориентация, способности, труд, профессия, эмоци­
ональное отношение, формирование, интеллектуальное развитие, сотрудничество, игровое обучение, методиче­
ское обеспечение, образовательная среда.

KIRISH
Zamonaviy jamiyatda kasbiy o‘zini o‘zi belgilash muammosi dolzarb masalalardan biri bo‘lib qolmoqda. 

Hayot sur’atlarining jadallashuvi va axborot texnologiyalarining jadal rivojlanishi natijasida mehnat bozori yangi 
kasblar bilan tobora boyib bormoqda. Bunday sharoitda inson uchun o‘z qobiliyati va imkoniyatlariga mos 
kasbni ongli ravishda tanlash tobora murakkablashmoqda. Zamonaviy maktabgacha ta’lim pedagogikasining 
eng muhim vazifalaridan biri bolaning har tomonlama, erkin va uyg‘un rivojlanishi uchun qulay hamda sama­
rali ta’lim muhitini yaratishdir. Bola shaxsining shakllanishida, uning intellektual va emotsional dunyosini boyi­
tishda o‘yin faoliyati yetakchi o‘rinni egallaydi. O‘yin shunchaki vaqt o‘tkazish vositasi emas, balki bolaning 
ichki imkoniyatlarini yuzaga chiqaruvchi, uning erkinligi va shaxsiy tashabbusini namoyon etuvchi murakkab 
psixologik-pedagogik jarayondir.

Kasb-hunarga yo‘naltirish uzluksiz ta’lim tizimining tarkibiy qismi bo‘lib, maktabgacha ta’lim uning bosh­
lang‘ich bo‘g‘inini tashkil etadi [1]. Aynan maktabgacha ta’lim tashkilotlarida bolalarda kasblar haqidagi dastlabki 
bilim va tasavvurlar shakllanadi. Ular turli kasblarning mazmuni va xilma-xilligi bilan tanishadilar. Bola qanchalik 
ko‘p va mazmunli ma’lumotga ega bo‘lsa, kelajakda kasb tanlash bo‘yicha ongli qaror qabul qilishi shunchalik 
osonlashadi. Kasbiy yo‘nalishning poydevori aynan bolalik davrida qo‘yiladi. Shu sababli maktabgacha yosh­
dagi bolalarda mehnat va kasblar olami haqidagi tasavvurlarni shakllantirish zamonaviy ta’limning muhim vazi­
falaridan biridir.

rivojlantirish, turli faoliyat va kasblarda o‘z qobiliyatlarini namoyon etishlari uchun sharoit yaratish hamda indi­
vidual xususiyatlarini hisobga olgan holda pedagogik yondashuvni tashkil etishdir. Maktabgacha ta’lim tashki­
lotlari kasblar haqidagi dastlabki bilimlarni shakllantirishning birinchi bosqichi hisoblanadi. Aynan shu bosqichda 
bolalar kasblarning xilma-xilligi va ularning jamiyat hayotidagi o‘rni bilan tanishadilar.

MAVZUGA OID ADABIYOTLAR SHARHI
Maktabgacha ta’lim sohasiga oid zamonaviy tadqiqotlarda bolalarni erta yoshdan kasbga yo‘naltirish 

masalasi pedagogik hamda psixologik yondashuvlar asosida keng o‘rganilgan.
Abdullaeva Sh. A. o‘z tadqiqotlarida maktabgacha ta’lim tizimida kasbiy tarbiya va kasbga yo‘naltirishning 

nazariy asoslarini yoritib, tarbiyalanuvchilarni erta kasb tanlashga tayyorlashda pedagogik shart-sharoitlarning 
ahamiyatini alohida ta’kidlaydi. Psixolog olimlar ham mazkur masalaga katta e’tibor qaratganlar.

Jumladan, Bojovich L. I. bolalik davrida shaxs shakllanishining o‘ziga xos jihatlarini ochib bergan bo‘lsa, 
Vigotskiy L. S. ta’lim jarayonida ijtimoiy muhit va pedagogik ta’sirning bolaning kasbiy qiziqishlariga ta’sirini ilmiy 
jihatdan asoslab bergan [2].

N. N. Zaxarovning fikriga ko‘ra, erta kasbga yo‘naltirishning asosiy maqsadi bolada kasbiy dunyoga 
nisbatan ijobiy hissiy munosabatni shakllantirish hamda unga mavjud faoliyat doirasida o‘z imkoniyatlarini 
namoyon etish imkonini yaratishdan iborat [3].

E. Ginsberg kasbiy tanlov jarayonini bolaning hissiy va intellektual rivojlanishi bilan bog‘laydi hamda uni 
uch bosqichga ajratadi: xayoliy davr (4-11 yosh), sinov va izlanish davri (11-17 yosh) hamda realistik davr 
(17-21 yosh) [6].

E. A. Klimov o‘z tadqiqotlarida kasbiy o‘zini o‘zi belgilash tushunchasini tahlil qilib, insonning kasbiy onto­
genezini mehnat subyekti sifatida tavsiflaydi. Ushbu nazariyaga ko‘ra, 3 yoshdan 6-8 yoshgacha bo‘lgan davrda 
o‘yin faoliyati inson faoliyatining asosiy mazmunini o‘zlashtirish usuli hamda turli kasblar (haydovchi, shifokor, 
sotuvchi, o‘qituvchi va boshqalar) bilan dastlabki tanishuv vositasi hisoblanadi.

V. A. Klimovning ilmiy ishlarida maktabgacha yoshdagi bolalar bilan ishlashda nafaqat o‘yin faoliyatini, 
balki o‘z-o‘ziga xizmat qilish va oddiy mehnat faoliyatini ham maqsadli tashkil etish zarurligi asoslab berilgan. 
Muallifning fikricha, kelajakdagi kasbiy faoliyat uchun zarur bo‘lgan shaxsiy fazilatlar o‘z-o‘zidan shakllanmaydi, 
balki yosh xususiyatlariga mos tashkil etilgan pedagogik faoliyat natijasida rivojlanadi.

B. G. Ananyev, L. I. Bojovich, A. N. Leontyev, M. I. Lisina va boshqa olimlarning tadqiqotlari maktabgacha 
yosh davrida shaxsning motivatsion sohasi jadal rivojlanishini ko‘rsatadi [7].

Shunday qilib, o‘tmish va zamonaviy tadqiqotchilar ilmiy qarashlari maktabgacha yoshda kasbga yo‘nal­
tirishning zarur va maqsadga muvofiq ekanligini tasdiqlaydi. Tahlil qilingan ilmiy manbalar asosida quyidagi 
xulosalarni keltirish mumkin:

•	 maktabgacha ta’limda erta kasbga yo‘naltirish bolaning muvaffaqiyatli ijtimoiylashuvining muhim shartla
ridan biri hisoblanadi;

•	 maktabgacha yoshdagi bolalarda kasbga yo‘naltirish jarayoni ularning dunyoqarashi, ijtimoiy tasavvurlari 
hamda kattalar mehnati va kasblari haqidagi bilimlarining shakllanishi bilan bevosita bog‘liq.

TADQIQOT METODOLOGIYASI
Maktabgacha ta’lim tashkilotlarida bolalarni kasblar bilan tanishtirishning asosiy maqsadi ularda kasblarga 

qiziqish uyg‘otish, bilim va tasavvurlarini boyitish hamda sog‘lomlashtirish va chiniqtirish faoliyatlari orqali 
jismoniy sifatlarni (chaqqonlik, tezkorlik, chidamlilik), kognitiv jarayonlarni, ijtimoiylashuvni va ijodkorlikni rivoj­
lantirishdan iborat. Shu bilan birga, mazkur jarayonni tashkil etishda ayrim muammolar ham mavjud.

Klimov E. A. kasbiy o‘zini o‘zi belgilash psixologiyasida kasbga yo‘naltirishni ilk yosh davridan boshlash 
muhim omil ekanligini ta’kidlaydi.

Elkonin D. B. tadqiqotlarida esa o‘yin faoliyati bolalarda kasblar haqidagi dastlabki tasavvurlarni shakllan­
tirishning asosiy vositasi sifatida e’tirof etilgan.

•	 3-4 yosh. Ushbu yosh bosqichida kattalar mehnatiga nisbatan ijobiy munosabatni shakllantirish muhim 
hisoblanadi. Bolalar o‘zlari tushunadigan kasblar (tarbiyachi, tarbiyachi yordamchisi, musiqa rahbari, 
shifokor, sotuvchi, oshpaz, haydovchi, quruvchi) bilan tanishtiriladi. Mehnat faoliyati, mehnat natijalari 
haqidagi tasavvurlar kengaytiriladi va boyitiladi. Kasb egalariga nisbatan hurmat hissi tarbiyalanadi, katta­
larga yordam berishga undaladi hamda ularning mehnat natijalariga ehtiyotkorona munosabat shakllan­
tiriladi.

•	 4-5 yosh. Bolalar yaqinlarining kasblari bilan tanishtiriladi, ularning mehnatining jamiyatdagi ahamiyati 
tushuntiriladi. Ota-onalarning qayerda ishlashi, ularning mehnati jamiyat uchun qanchalik muhimligi 
haqidagi tasavvurlar chuqurlashtiriladi va kasblarga qiziqish rivojlantiriladi.

•	 5-6 yosh. Bolalarda kattalar mehnati, uning natijalari va ijtimoiy ahamiyati haqidagi tasavvurlar yanada 
kengaytiriladi. Inson mehnati bilan yaratilgan narsalarga hurmat hissi shakllantiriladi hamda bolalarda 
mehnat qilayotgan insonlarga nisbatan minnatdorlik tuyg‘usi rivojlantiriladi [4].

Mazkur yo‘nalishda quyidagi asosiy muammolar mavjud.

Birinchi muammo – maktabgacha ta’lim tashkilotlarida kasbga yo‘naltirish faoliyatini tashkil etishda davlat 
va nodavlat sektorlar o‘rtasida sifat mezonlarining yagona tizimga solinmaganligidir. Agar sifat nazorati faqat 
tashqi tekshiruv yoki hujjatlar bilan cheklansa, ta’lim jarayonining haqiqiy natijalarini baholash qiyinlashadi. Shu 
sababli sifat monitoringi bolalar rivojlanishi, pedagogik jarayon mazmuni, xavfsiz ta’lim muhiti, ota-onalar bilan 
hamkorlik hamda pedagoglarning kasbiy rivojlanishini qamrab olishi lozim.

Ikkinchi muammo – kasbga yo‘naltirish ishlarini tashkil etishda metodik yondashuvlarning barqarorligi yetarli 
darajada ta’minlanmaganidir. Kasb mavzularini bolalarning yoshi va ehtiyojlariga mos ravishda tashkil etish 
yo‘lga qo‘yilgan bo‘lsa-da, pedagoglarning uzluksiz kasbiy rivojlanishi, metodik qo‘llab-quvvatlanishi hamda 
ota-onalar bilan hamkorlik tizimi yetarli darajada shakllanmagan. Bu esa ta’lim sifati barqarorligiga salbiy ta’sir 
ko‘rsatishi mumkin.

Uchinchi muammo  – davlat va nodavlat maktabgacha ta’lim tashkilotlari o‘rtasida ilg‘or tajribalarni 
almashish mexanizmlarining yetarli emasligidir. Amaliyotda kasbga yo‘naltirish bo‘yicha samarali metodik tajri­
balar ko‘pincha alohida tashkilot doirasida qolib ketmoqda. Shu bois hududiy metodik platformalar, klasterlar 
hamda raqamli metodik resurslar bazasini yaratish maqsadga muvofiqdir.

TAHLIL VA NATIJALAR
Metodik ta’minotni yaratish bosqichida pedagoglar uchun ta’limiy faoliyat ishlanmalari, rivojlantiruvchi 

o‘yinlar, metodik tavsiyalar, diagnostik materiallar hamda ota-onalar bilan ishlash bo‘yicha qo‘llanmalar ishlab 
chiqiladi. Sifat monitoringi bosqichida bolalar rivojlanishi, pedagog faoliyati, xavfsizlik, ota-onalar qoniqishi va 
boshqaruv samaradorligi bo‘yicha indikatorlar belgilanadi. Olingan natijalarni tahlil qilish hamda korreksion 
qarorlar qabul qilish kasblar bilan tanishtirish jarayonining uzluksiz takomillashuvini ta’minlaydi.

Kasbga yo‘naltirish natijasida quyidagi rivojlanish yo‘nalishlari kuzatiladi:

1.	 Ijtimoiy-emotsional rivojlanish – empatiya, his-tuyg‘ularni boshqarish va jamoada ishlash ko‘nikmalarini 
rivojlantiradi.

2.	 Nutq, muloqot, o‘qish va yozish ko‘nikmalarining rivojlanishi – o‘z fikrini aniq ifodalash, faol tinglash 
va muloqot madaniyatini shakllantiradi. 

3.	 Intellektual rivojlanish – mantiqiy fikrlash, muammolarni hal etish va tanqidiy tahlil ko‘nikmalarini rivojlan­
tiradi.

4.	 Ijodiy (kreativ) rivojlanish  – kreativ va tanqidiy fikrlashni, yangi g‘oyalarni yaratish hamda ijodkorlikni 
rivojlantiradi.

Kasbga yo‘naltirishning amaliy qadamlari quyidagilardan iborat:

1.	 Qiziqishlarni kuzatish  – bolaning bo‘sh vaqtida qanday faoliyat bilan shug‘ullanishini kuzatish hamda 
hayotiy tajribani o‘yin asosida egallashini qo‘llab-quvvatlash.

2.	 To‘garaklarga jalb qilish – sport, san’at, robototexnika va boshqa yo‘nalishlardagi mashg‘ulotlarga bola­
ning yoshi, qobiliyati va ehtiyojlaridan kelib chiqib jalb etish.

3.	 Kasblar bilan tanishtirish – turli kasb egalari bilan uchrashuvlar, ish joylariga ekskursiyalar tashkil etish 
hamda ota-onalar va boshqa tashkilotlar bilan hamkorlikni yo‘lga qo‘yish.

XULOSA VA TAKLIFLAR
Xulosa qilib aytganda, bolalarni kasbga yo‘naltirish pedagoglar uchun muhim va keng qamrovli faoliyat 

yo‘nalishi hisoblanadi. Bola qanchalik ko‘p va mazmunli ma’lumotni o‘zlashtirsa, uning kasb tanlash bo‘yicha 
ongli qaror qabul qilish imkoniyati shunchalik ortadi. Maktabgacha yoshdagi bolalarni kasblar bilan tanishtirish 
ularning bilim va tasavvurlarini real hayot tajribasi bilan boyitishga xizmat qiladi. Maktabgacha yoshdagi bolalarni 

yo‘naltirilgan yondashuv asosida tashkil etilganda yuqori samaradorlikka erishiladi. Bunda pedagog bolalarning 
individual qobiliyatlari va qiziqishlarini hisobga olgan holda ularni kasblar olamiga bosqichma-bosqich jalb etishi 
zarur. 

Olib borilgan kuzatuvlar asosida quyidagi takliflar ilgari suriladi:

1.	 Kasbga yo‘naltirish bo‘yicha eng samarali ta’lim metodlarini amaliyotga keng joriy etish.

2.	 Kasbga yo‘naltirishga xizmat qiluvchi rivojlantiruvchi predmetli muhitni yaratish.

3.	 Har bir bolaning qiziqishlari va individual imkoniyatlarini hisobga olgan holda mehnat ko‘nikmalarini shakl­
lantirishga xizmat qiluvchi faoliyatni tashkil etish.

4.	 Tarbiyalanuvchilar bilan shaxsga yo‘naltirilgan ta’lim jarayonini tashkil etish orqali ularning “Men” konsep­
siyasi va kasbiy qobiliyatlarini rivojlantirish.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

